
“Kif nistghu nghannu I-ghana tal-Mulej f’art barranija?” (Salm 137:4). Dan mhux biss it-
tinwih tal-Lhud fl-ezilju f’xatt ix-xmajjar ta’ Babilonja, imma hija wkoll il-karba ta’ diversi
Nsara f’pajjizna 1i fic-Cirkustanzi li qeghdin fihom bhal jissuspettaw li t-tempju, li hu I-
ghamara t’Alla fost il-bnedmin, qed jiggarraf u li kull ma jmur I-Insara ged isiru minoranza
f’art barranija.

Titwila hafifa lejn l-istili ta’ hajja 1i gmielhom qed jagbdu l-art, il-bidla fil-mentalita u fl-
attitudnijiet, certi zviluppi li ged isehhu fis-so¢jeta, il-produzzjonijiet tal-ligijiet li ged ikollna
ecc., tindika bi¢-car li mhux biss ghaddejja bidla mghaggla, imma wkoll 1i d-din Nisrani
mhux popolari dagskemm jidher, u li l-appartenenza lejn il-Knisja qed tonqos bil-hodon.
Irridu nammettu 1i ghadd ta’ drabi ahna poplu religjuz fl-apparenza u 1-prattika religjuza aktar
hija rizultat ta’ konvenjenza milli espressjoni ta’ konvinzjoni. Barra minn hekk, il-Knisja ma
ghadhiex l-unika kattedra tat-taghlim, iktar u iktar tal-etika u I-morali, ghax fis-so¢jeta hawn
agenziji ohra, religjuzi u laj¢i, li joffru l-prodott taghhom u ghalhekk il-Kattoli¢i ma
ghadhomx ikantaw solo imma f’kor ta’ vucijiet varji u hafna drabi dissonanti. F’dan il-
kuntest gieli smajt Insara, anke presbiteri, jistaqsu: “Kif nistghu nghannu I-ghana tal-Mulej
fart barranija?”.

[I-messagg tieghi lil dawn l-Insara huwa wiehed pozittiv u kollu tama, kif kienet il-
komunikazzjoni li ghamel Geremija lil-Lhud fl-eZilju, meta qalilhom: “Dan jghid il-Mulej
tal-ezercti, Alla ta’ Izrael, lill-itturufnati li jien itturufnajt minn Gerusalemm lejn Babilonja:
‘Ibnu djar u ghammru fihom; hawwlu gonna u kulu frotthom, izzewgu n-nisa u nisslu subien
u bniet; aghzlu nisa ghal uliedkom u zewgu lill-bniet taghkom, biex jildu subien u bniet.
Oktru hemm, u tongsux fl-ghadd. Fittxu I-gid tal-pajjiz li tturufnajtkom fih, u itolbu lill-Mulej
ghalih, ghax il-gid tieghu jkun il-gid taghkom” (Ger. 29:5-7).

Bhalma l-profeta jaghmel il-qalb lill-poplu t’Alla li kien qalbu maqtugha minhabba I-isfidi u
t-taqlib 1i sab ruhu fihom f’art barranija, hekk ukoll ahna, li Alla fdalna l-ministeru tal-
profezija, nehtiegu naghmlu 1-qalb lill-poplu t’Alla llum 1i jaf ihossu skomdu fl-ambjenti
tieghu stess. Bhal Geremija, irridu nghinu lill-Knisja taghna tintebah li, ghalkemm kulma
jmur ged issir minoranza u qed tghix f’kuntest fejn il-kultura, l-istituzzjonijiet sekulari u s-
sistema legizlattiva jikkuntrastaw mal-konvinzjonijiet religjuzi taghna, jekk hija taghraf tirfed
tajjeb l-identita taghha u zzomm il-fidi hajja, hija ghandha sehem kbir x’toffri lill-gid komuni
ta’ din is-socjeta: Fittxu I-gid tal-pajjiz li tturufnajtkom fih, u itolbu lill-Mulej ghalih, ghax il-
gid tieghu jkun il-gid taghkom.

Imnebbah minn Geremija, li jistimola lil-Lhud fid-diaspora biex ikunu “komunita kreattiva”
f’ambjent indifferenti u forsi wkoll ostili ghat-twemmin fAlla li waqqaf il-Patt mal-poplu
Lhudi, nemmen li f’din il-fazi tal-istorja taghna Alla qieghed isejjah lill-Knisja tieghu
f’pajjizna biex tikseb il-kuragg u tiskopri lilha nnifisha bhala komunita Zghira imma
kreattiva. Fl-ittra tieghu, Geremija ma nibixhomx biex jikkundannaw u jikkonfrontaw il-
kultura pagana, lanqas ma qalilhom biex ikunu fuq ix-xwiek u jistennew il-waqt li
jiddezertaw dik is-so¢jetd biex jergghu ifittxu kenn fit-tempju. Minflok, Geremija
jaghmlilhom il-qalb biex, filwaqt li jghozzu s-sejha taghhom bhala 1-Poplu tal-Patt, huma



jkunu kreattivi u jsibu modi kif jintegraw ruhhom f’dik ir-realta gdida u jikkontribwixxu biex
joktor il-gid.

Infatti, kien fid-diaspora tal-Babilonja li 1-Lhud geddew it-Torah u wara li rritornaw mill-
ezilju, Ezra u Nehemija inawguraw progett shih ta’ katekezi. Kienet il-komunita zghira tal-
Lhud fil-Babilonja 1i holqot it-Talmud, li nafu kemm ghal-Lhud huwa importanti biex
titfisser il-Kelma t’Alla. Barra minn hekk, kien fl-ezilju wkoll li din il-komunita kreattiva
gharfet taghmel medjazzjoni mal-kulturi u ¢-¢iviltajiet ta’ dak iz-zmien. Huwa fatt maghruf
kemm matul I-istorja minn hdan dan il-poplu ¢kejken tnisslu nies li taw kontribut kulturali
enormi: Spinoza, Marx, Freud, Einstein, ec¢. Dan kollu jista’ jkun kejl tajjeb ghalina, 1-
arkitetti tal-Knisja tal-lum.

Kif josserva l-Papa Benedittu XVI fil-vjagg apostoliku fir-Repubblika Ceka f1-2009,
“normalment huma l-minoranzi kreattivi li jiddeterminaw il-futur u f’dan is-sens il-Knisja
Kattolika ghandha tithem lilha nnifisha bhala minoranza kreattiva li ghandha eredita ta’
valuri 1i mhumiex xi haga tal-imghoddi imma huma realta hajja u attwali”. Din l-istess
konvinzjoni 1-Papa Benedittu kien espremiha fl-2004 meta bhala kardinal ta lek¢er dwar 1-
gheruq Insara tal-Ewropa. F’Ewropa 1i nsiet 1-identita taghha, 1i qerdet il-pedamenti morali
taghha u tilfet il-fidu¢ja fil-posterita, tant li r-rata baxxa tat-twelid tat-tfal tista tigi mithuma
bhala nuqqgas serju ta’ xewqa ghall-futur, Ratzinger jara lill-Insara bhala minorita kreativa li
tista’ tghin lill-Ewropa tikseb lura l-patrimonju 1i kienet tilfet u hekk terga’ ssib il-hila biex
tkun ta’ qadi ghall-umanita kollha.

Dak li 1-Papa Benedittu XVI jaspira ghall-komunita Nisranija Ewropeja, jien nipproponih lill-
komunita Nisranija f’pajjizna: li tkun minorita kreattiva li tghin lin-nazzjon jerga’ jaghmel
tieghu I-patrimonju uman li ged jitnaqqarlu. Kif? Kif qal Geremija lil-Lhud tad-diaspora:
gid taghkom”. Geremija ma jitlobx lil-Lhud biex jikkonvinéu lin-nies tal-Babilonja
jikkonvertu ghall-Gudaizmu. Geremija sempli¢cement jitlob lil-Lhud biex jghixu I-fidi
taghhom. Hekk biss kien possibli ghal-Lhud li jghannu I-ghana tal-Mulej f’art barranija!

Imma biex inkunu nistghu naghtu din l-impostazzjoni lill-komunitajiet taghna, hemm bzonn
nghaddu minn process tqil ta’ aggustament tal-psikologija ekklezjali taghna. Ma nistghux
nibqghu nitkellmu b’tonalita u nagixxu b’mod dagslikieku 1-Knisja hija x1 istituzzjoni
superjuri li kollox idur maghha. Immorru Zzmer¢ jekk nahsbu li 1-Knisja tista’ tiddetta kemm
lill-individwi kif ukoll lill-istituzzjonijiet l-ohra. Ir-riha tat-trijonfalizmu mhix pjacevoli.
Lanqas nistennew li socjeta pluralistika ser taccetta li l-ahhar kelma tkun tal-Knisja.
Ghalkemm geografikament il-binja tal-knisja tinsab f’nofs ir-rahal, m’ghadux iz-zmien li 1-
Knisja tokkupa ¢-Centru tar-rahal. Mhux Knisja li tikkmanda imma Khnisja 1i tobdi. Mhux
Knisja tal-privileggi imma Knisja qaddejja. Dawn huma ftit mill-atteggjamenti tal-Knisja tal-
bierah li ghadda Zmienha u ghalhekk ma nistghux nipperpetwawhom. B’attitudnijiet bhal
dawn nibqghu ninghalqu f’ghetto, inkomplu nsiru irrelevanti u l-ministeru taghna jibqga’
sterili.

Fil-fehma tieghi, nistghu napplikaw ghalina dak 1i b’mod profetiku kien qal Joseph Ratzinger
waqt programm fuq ir-radju f1-24 ta Dicembru 1969, meta tkellem dwar il-futur tal-Knisja:
“Minn din il-krizi ta’ Zminijietna trid tohrog Knisja li tkun tilfet hafna. Ser issir Knisja zghira
u jkollha terga’ tibda mill-gdid. Din il-Knisja ma tkunx aktar kapaci tghix f’”dawk il-binjiet li
hi stess bniet fi Zzminijiet ta’ prosperitd. Aktar ma jonqsu n-numru tal-membri taghha, aktar
ser titlef il-parti l-kbira tal-privileggi socjali 1i ghandha. Ikollha titlag minn gruppi Zghar,



mill-movimenti u minn minoranza li terga’ tqieghed il-fidi fi¢-Centru tal-esperjenza. Tkun
Knisja aktar spiritwali, 1i ma tfittixx mandat politiku biex taghmilha daqqa mal-forzi tal-
Lemin u daqga ma’ dawk tax-Xellug. Tkun Knisja fqira u ssir il-Knisja tad-dghajfin.
Imbaghad in-nies jaraw fiha dik il-merhla ¢kejkna ta’ nies li jemmnu bhala xi haga gdida:
fiha jsibu t-tama taghhom, it-twegiba li dejjem fittxew fil-mohbi. Jien ninsab cert li ged
jithejjew zminijiet difficli hafna ghall-Knisja. I1-krizi taghha ghadha qed tibda. Trid taghmel
il-kontijiet ma’ taqlib kbir. Imma jien ninsab ¢ertissimu minn dak 1i fl-ahhar ser jibga’: mhux
il-Knisja tal-kult politiku, 1i diga falliet ma’ Gobel, imma 1-Knisja tal-fidi. Huwa minnu li 1-
Knisja qatt ma hija ser tkun dik il-qawwa dominanti tas-so¢jeta kif kienet sa ftit zmien ilu.
Imma 1-Knisja ser ikollha fjuritura gdida u tidher quddiem il-bnedmin bhala I-patrija li
taghtihom il-hajja u t-tama ’1 hinn mill-mewt”.

Ghalkemm ghaddew 44 sena minn meta Ratzinger ghamel din I-analizi kuraggjuza tal-Knisja
fl-Ewropa, ghadha analizi friska u valida ghas-sitwazzjoni taghna. Huwa biss jekk naqraw
grajjietna minn din il-lenti tal-fidi 1i nistghu naslu biex nibnu komunitajiet Insara zghar imma
kreattivi!

Li I-komunitajiet ekklezjali jkunu “minoranza kreativa” ghandu fundament bibliku. Infatti
Gesu nnifsu xebbah il-Knisja maz-zerriegha tal-mustarda u ma’ ftit hmira. Anzi fil-Vangelu
ta’ Luga Gesu jghid: “Le, merhla ¢kejkna, tibzghu xejn ghax Missierkom ghogbu jaghtikom
is-Saltna” (12.32). Dan ifisser li Alla jaghti I-grazzja lil min hu ¢kejken bhalma hija I-merhla,
iz-zerriegha tal-mustarda u I-ftit hmira. Imma ahna ma nemmnux li bil-qawwa ta’ din il-
grazzja z-zerriegha ghalkemm Zghira taf tikber u ssir sigra kbira, li I-ftit hmira ghandha
kapacita li tgholli I-ghagna u l-merhla ckejkna ssir merhla kbira. Dwar il-mustarda,
Sant’ Ambrog jikteb: “iz-Zerriegha taghha hija fil-fatt sempli¢i u ta’ valur zghir hafna, imma
jekk tishagha, tohrog il-qawwa kollha taghha”.

Ghalkemm id-djocesi ta’ Milan kienet wahda estiza sewwa, Sant’Ambrog kien konxju li
minhabba l-mewga ta’ paganizmu qawwi kif ukoll minhabba I-prezenza tal-Arjani li kellhom
l-appogg politiku, il-Knisja tieghu kienet f"'minoranza. Ghalhekk, filwaqt 1i kien jappella
ghas-sobrjeta u t-tolleranza, kien jirrakkomanda skiet attiv (silenzio operoso) u dan fuq I-
ezempju ta’ Guzeppi fl-Egittu li siket “biex jiddefendi lilu nnifsu aktar bl-inno¢enza milli
b’dak li jghid” (per essere difeso pin dall’innocenza che dalla lingua). Meta 1-Knisja tigi
mwarrba jew ma tkunx milqugha, hija tista’ tirbah mhux tant bit-thambiq li jaf ikun frott ta’
htiega egocentrika biex wiehed jikseb forma ta’ rassigurazzjoni esterna, imma bis-sobrjeta u
s-sabar ta’ min kapaci jilmah f’dak 1i jkun qed jigri kemm dawk I-elementi negattivi kif ukoll
dawk pozittivi ... ’kazi bhal dawn wiehed ghandu jafda f*Alla, Sid tal-istorja, 1i huwa dejjem
l-aqwa — Deus semper maior.

Knisja li taghraf lilha nnifsha bhala merhla ckejkna, Zerriegha zghira jew ftit hmira fis-
socjeta, hija Knisja 1i trawwam ethos partikulari. Infatti hija Knisja 1i tipprezenta lilha
nnifisha b’hatna umilta, hlewwa, imhabba, tjubija, moghdrija u generozita. Hija Knisja li tara
kif kontinwament tiftah kanali li jwasslu I-mahfra. Hija Knisja mansa li tiechu kull opportunita
biex timmansa. Hija Knisja li tammetti d-dghufija fl-intern taghha stess. Fi kliem iehor, hija 1-
Knisja 1i qed jipprogetta 1-Papa Frangisku! Knisja konxja mi¢-ckunija taghha zgur mhix
Knisja awtoreferenzjali, maghluga u medhija fiha nnifisha, imma hija aktar attenta biex taghti
xhieda, attenta biex tfittex mod kif tghix fost id-differenzi kbar ta’ madwarha, u taghraf 1-
importanza tad-djalogu ekumeniku u interreligjuz, kif ukoll id-djalogu mad-dinja. Fi kliem il-
Papa Frangisku, l1-awtoreferenzjalita hija I-marda tipika tal-Knisja u twassal ghan-nar¢isizmu
spiritwali.



Fuq kollox Knisja merhla ¢kejkna hija attenta ghal dak li Papa Frangisku jsejhilhom “is-
sorprizi ta’ Alla”. Infatti 1-Papa jistaqgsi jekk ahniex Knisja mahkuma mill-biza’ u ghalhekk
qed naghzlu li ninghalqu ghal dak il-gdid li jaf inebbah 1-Ispirtu t’Alla; jistagsi jekk ahniex
lesti li nohorgu mir-raddi tas-soltu u ma nibzghux nagbdu toroq godda li Alla haj u dejjem
¢did jaf iqieghed quddiemna. Huwa jistqasi jekk ahniex medhijin niddefendu lilna nfusna u 1-
istrutturi sorpassati li ma ghadhomx jirriflettu n-natura vera tal-Knisja. Hafna drabi huwa
komdu ghalina li nibqghu kif inkunu, anke jekk ikun ifisser stagnar, ghax hekk inhossuna
aktar certi u nibgqghu nzommu f’idejna dak li nahsbu li huwa kontroll.

Hija din il-kuxjenza li nhoss li hemm bzZonn inrawmu fina u fil-Knisja taghna. Meta
nindunaw li ¢-Certezzi jew qawwiet li nahsbu li ghandna (qawwa numerika, gqawwa
ekonomika, gawwa morali, qawwa politika), mhuma c¢ertezzi xejn, allura nintebhu bl-unika
qawwa vera li r¢ivejna, li hija 1-qawwa ta’ Alla, 1i wkoll sar ¢kejken biex ikun jista’ jindiehes
maghna. Imbaghad niskopru 1-qawwa tat-talb, il-qawwa tal-Kelma, il-qawwa tal-Ewkaristija,
il-qawwa tas-sac¢erdozju ministerjali u fuq kollox il-qawwa tal-karita. Imma wkoll hawn il-
komunita trid tevita li tkun ripetittiva u tkun kreattiva u innovattiva billi ssib esperjenzi u
espressjonijiet godda ta’ kif il-bniedem jista’ jgarrab il-qawwa ta’ dan il-misteru.

It-tigdid intern fil-komunitajiet taghna jaghmilna kapa¢i nkunu kreattivi fil-mod kif
niddjalogaw mas-soc¢jal, mad-dinja tax-xoghol, mal-kultura, mal-politika, ec¢. Hafna drabi 1-
Knisja nqatghet, jew qatghuha, minn dawn ir-realtajiet mhux ghaliex ma ghandhiex kontribut
x’taghti, imma ghaliex bgajna nuzaw l-istess lingwagg u l-istess atteggjamenti tal-imghoddi.
Kien hemm mumenti fejn barrewna, imma rridu nammettu li kien hemm ukoll ¢irkustanzi
fejn barrejna lilna nfusna — meta ghamilna lilna nfusna barranin. Ma ghandniex nibqghu lura
milli fil-“belt tal-bnedmin” infittxu pjattaforma ta’ valuri komuni li fugha nistghu nibnu
flimkien, anke jekk ma jirnexxilniex niksbu l-optimum. Hija illuzjoni jekk nahsbu li fid-dinja
tal-lum kollox ser jitfassal skont il-ligi ta’ Alla jew il-Magisteru tal-Knisja, li ghall-poplu ta’
Alla jibgghu I-boxxla Zzgura; imma b’dagshekk il-komunita Nisranija ma ghandhiex tirtira u
tinghalaq fis-swar, imma ghandna tibga’ temmen fid-djalogu interkulturali u tevita I-
konfrontazzjoni. Meta niehdu din l-attitudni ser insibu li fil-belt tal-bnedmin m’ahniex
wahidna dagskemm nahsbu. Jaf jigrilna kif gara lill-profeta Elija 1i meta hassu wahdu u tant
kien imdejjaq li kien ser jirtira mill-kamp, imma mbaghad sab li kien hemm eluf li ma kinux
nizlu gharkupptejhom quddiem I-idoli (1 Slat 19).

Ghall-grazzja ta’ Alla din is-sena sejrin infakkru 1-150 anniversarju mit-twaqqif tad-djocesi
taghna. Ghal dan il-ghan waqgaft kumitat li ser ikun presedut minn Mons Vigarju Generali.
Minbarra l-attivitajiet li ser isiru biex ifakkru t-twelid tal-Knisja f’Ghawdex, fid-dawl tar-
riflessjoni li gsamt maghkom illum nixtieq li napprofittaw minn din l-okkazjoni biex bil-
kuragg nivvalorizzaw il-komunitajiet ¢kejknin taghna, kemm fuq livell parrokkjali kif ukoll
f’dak li ghandu x’jaqsam mal-gruppi, u filwaqt li nghinuhom jikbru fil-fidi u fl-identita
ekklezjali, nimbuttawhom biex jistharrgu modi godda ta’ prezenza kwieta u inqas storbjuza u
joffru kollaborazzjoni effettiva lil shabhom prezenti fid-diversi oqsma tal-hajja socjali,
ekonomika, politika, kulturali, e¢¢. Huwa l-hsieb tieghi li matul il-Vizta Pastorali napprofitta
mill-kuntatti 1i jkolli mill-qrib mar-realtajiet parrokkjali biex, filwaqt li nghinhom jiltaqghu
mal-imhabba ta’ Alla, jissawru bhala komunitajiet zghar u kreattivi. Hekk nkunu nistghu
nghannu [-ghana tal-Mulej f’art barranija.



